
اسلام آباد (آصف علی بھٹی ) وفاقی وزیرپٹرولیم غلام سرور خان نے تاخیری ادائیگی پر سعودیہ سے تیل لینے کی

حکمت عملی کی تصدیق کردی، وفاقی وزیر نے انکشاف کیا کہ سعودی عرب سے 5سال کےلئے ادھار پر تیل کے

حصول کی درخواست کی ہے،اس حوالے سے سعود ی حکام نے آمادگی ظاہر کردی ہے، ریاض کو گوادر میں آئل

ریفائنری لگانے میں بھی دلچسپی ہے، منصوبوں پر پارلیمان کو اعتماد میں لیں گے ۔وفاقی وزیر پٹرولیم غلام سرور خان

نے جیونیوز /جنگ سےخصوصی گفتگو میں تصدیق کی کہ صرف 3یا 6ماه کےلیے نہیں بلکہ پاکستان نے پانچ سال

کےلیے تاخیر ی ادائیگیوں پر سعودی عرب سے تیل مانگ لیاہے جس کر سعودی حکام بھی آماده ہیں، غلام سرور خان

نے کہاکہ گوادر میں آئل ریفائنری لگانے میں سعودی عرب بھی دلچسپی رکھتے ہیں اور ہم بھی کرنا چاه رہے ہیں،

وفاقی وزیر پٹرولیم کے مطابق بلوچستان میں ریکوڈک منصوبوں کو سعودی عرب کو دینے کے معاملے پر بھی بات ہو

رہی ہے اور وه بھی اس میں دلچسپی لے رہے ہیں، غلام سرور خان نے ایک سوال کے جواب میں بتایاگیاہےاٹھارویں

ترمیم

کے تحت صوبوں کے ساتھ اس معاملے پر بات ہو رہی ہے، پارلیمان کو بھی اعتماد میں لیں گے۔

